
KHUTBAH JUMAAT 
 

“PERPADUAN ASAS KEMAKMURAN NEGARA” 
(5 Julai 2024M/ 28 Zulhijjah 1445H) 

___________________________________________________________________________________________________________________________ 
 

 لاَ هُدَحْوَ هُلّٰـلا َّلاإِ هَـٰلَإِ لاَ نْأَ دُهَشْأَوَ ،دِيْمِحَـلْا نيِِّغَلْا هِلّٰـلِ دُمْحَـلْاَ ،هِلّٰـلِ دُمْحَـلْاَ
  .هُلُوْسُرَوَ هُدُبْعَ ادًَّمحَـمُ Bَدَيِّسَ َّنأَ دُهَشْأَوَ ، هُلَ كَيْرِشَ
  .ايرًْثِكَ امًيْلِسْتَ مْلِّسَوَ هِبِحْصَوَ هِلِآ ىلَعَوَ دٍَّمحَـمُ Bَدِيِّسَ ىلَعَ لِّصَ َّمهُلّٰـلاَ
 .نَوْمُلِسْمُ مْتُـْنأَوَ َّلاإِ َّنتُوْمُـتَ لاَوَ هِتِاقَـُت َّقحَ هَلّٰـلا اوْقَُّـتا ،هِلّٰـلا دَابَعِ ايَـَف ،دُعْـَب اَّمأَ

 

Kaum muslimin yang dirahmati Allah, 
Marilah kita tumpukan perhatian kepada khutbah yang akan disampaikan. 

Hindarilah perbuatan-perbuatan yang boleh menghilangkan ganjaran 

pahala Jumaat seperti bercakap-cakap dan bermain dengan telefon 

bimbit. Semoga khutbah yang disampaikan dapat diambil panduan dan 

pesanannya. 
 

Bersempena dengan sambutan Maal Hijrah yang akan tiba, marilah sama-

sama kita menumpukan perhatian dan menghayati sepenuhnya khutbah 

pada hari ini yang bertajuk “Perpaduan Asas Kemakmuran Negara”. 
 

Kaum muslimin yang dirahmati Allah, 
Tahun 1445H bakal melabuhkan tirainya. Pelbagai cabaran dan ujian 

kehidupan telah kita tempuhi, sama ada suka atau duka. Jadikanlah 

pengalaman lalu sebagai pengajaran dan pembakar semangat untuk kita 

terus bergerak maju ke hadapan. Ketibaan Maal Hijrah merupakan suatu 

peristiwa yang penting bagi umat Islam sempena memperingati peristiwa 

yang berlaku dalam sejarah Islam iaitu penghijrahan Nabi Muhammad 

sallallahu alaihi wasallam dari kota Makkah al-Mukarramah ke Madinah al-

Munawwarah. Golongan yang berhijrah mendapat tempat yang istimewa 

disisi Allah subhanahu wata'ala sebagaimana firman-Nya dalam surah at-

Taubah, ayat 20: 

لٱ
#

;: 0اودُه6َٰجَوَ 0اورُجَاهَوَ 0اونُمَاءَ نَيذِ
#@ٱ لِ<ِ=سَ ِ

ِ Aِأ
C

أوَ مْهِلِوَٰمْ
C

أ مْهِسِفُن
C

ةجَرَدَ مCُظعْ
ً

 

#@ٱ دَنعِ
أوَ ۚ ِ

Q
لو۟
C

لٱ مُهُ كَئ6ِٰٓ
V

افَ
W

 )٢٠( نَوزُئِ

Maksudnya: (Sesungguhnya) orang-orang yang beriman dan berhijrah 

serta berjihad pada jalan Allah dengan harta benda dan jiwa mereka 

adalah lebih besar dan tinggi darjatnya di sisi Allah (daripada orang orang 

yang hanya memberi minum orang-orang haji dan orang-orang yang 

memakmurkan masjid sahaja), dan mereka itulah orang-orang yang 

berjaya. 
 

Peristiwa hijrah telah merakamkan pengobanan besar golongan Muhajirin 

yang sanggup meninggalkan tanah tumpah darah tercinta, harta benda, 

keluarga dan segala-galanya demi mempertahankan akidah dan mentaati 

perintah Allah subhanahu wata'ala dan Rasulullah sallallahu alaihi 

wasallam. Sejarah telah merakamkan hikmah yang besar daripada 

peristiwa hijrah itu apabila golongan Muhajirin dan Ansar dipersaudarakan 

sehingga mereka menjadi umat yang terhebat dan menjadi tauladan 

kepada seluruh umat manusia sehingga ke hari ini. 
 

Kaum muslimin yang dirahmati Allah, 
Negara Madinah merupakan manifestasi sebuah negara yang maju dari 

aspek fizikal dan kerohanian yang didirikan atas petunjuk wahyu. Ia bukan 

negara yang berasaskan bangsa, kaum dan budaya, sebaliknya ia 

mengatasi sempadan yang merentasi bangsa, bahasa dan budaya yang 

disatukan di bawah lembayung tauhid kepada Allah subhanahu wata'ala. 
 

Allah subhanahu wata'ala mencipta manusia dengan kepelbagaian 

bangsa, warna kulit dan keturunan. Sekiranya Allah subhanahu wata'ala 

berkehendak, nescaya semua manusia dijadikan satu umat sahaja, 

bertutur menggunakan satu bahasa, memiliki perangai yang sama dan 

serupa pada fizikal. Namun, diwujudkan keadaan kita dengan 

kepelbagaian supaya manusia dapat bersatu dan berkasih-sayang, 

berlumba-lumba berbuat kebajikan dan menjadikan kepelbagaian sebagai 

satu hikmah untuk keharmonian dan kesejahteraan. 
 

Sesungguhnya takwa kepada Allah subhanahu wata'ala ialah ukuran 

kemuliaan manusia. Kuasa, pangkat, harta, bangsa dan warna kulit 

bukanlah ukuran kemuliaan seseorang insan. Dalam kehidupan 

bernegara di Madinah, Rasulullah sallallahu alaihi wasallam dan para 

sahabat radiallahu anhum tidak pernah melakukan penganiayaan dan 

penindasan terhadap mana-mana kaum dan taraf kehidupan. Bahkan 

sejarah Islam telah membuktikan, bagaimana seorang muslim yang 

berkulit gelap dan berambut kerinting mampu meraih takwa, kemuliaan 

dan kepimpinan masyarakat Madinah seperti Bilal bin Rabah radiallahu 

anhu. 
 

Muslimin yang dirahmati Allah, 
Dalam usaha memperkukuh masyarakat Malaysia yang membangun dari 

segala aspek pembangunan, kita perlu saling mengenali antara satu sama 

lain, mengukuhkan persahabatan dan kerjasama antara kaum. 

Natijahnya, pasti kita akan saling menghormati dan saling melindungi di 

antara satu sama lain. Perpaduan di antara kita lebih utama daripada 

perbezaan yang hanya secebis. 
 

Nilai-nilai keamanan, kedamaian dan ketenteraman ialah anugerah yang 

besar daripada Allah subhanahu wata'ala. Islam mewajibkan hubungan 

sesama manusia berdasarkan rasa belas ihsan, kemesraan dan setia 

kawan. Ia menggalakkan sifat berlapang dada, saling memaafkan 

kelemahan, bermurah hati, ramah-tamah dan suka melihat orang lain 

meraih kejayaan dan kemakmuran. Rasulullah sallallahu alaihi wasallam 

sangat menganjurkan berbelas kasihan dan sopan santun dalam 

perhubungan. Daripada Jarir bin Abdullah radiallahu anhu, bahawa 

Rasulullah sallallahu alaihi wasallam bersabda: 

لا نْمَ ((
َ

لا مُحَرْيَ 
َ

 ))مُحَرْيُ 
Maksudnya: Sesiapa yang tidak mengasihani orang lain, tidak akan 

dikasihani. 
(Hadis riwayat Imam al-Bukhari) 

 

Negara kita mempunyai komposisi kaum yang unik lagi istimewa, yang 

mencerminkan bangsa besar dunia yang terdiri daripada kaum Melayu, 

Cina, India, Siam, peribumi Sabah dan Sarawak seperti Iban, Kadazan- 

Dusun, Bajau dan lain-lain kaum. Kita juga mempunyai pelbagai bahasa 

yang dituturkan namun kita disatukan di bawah bahasa Melayu yang 

berperanan penting untuk menjadi jalinan perhubungan yang sejahtera di 

peringkat nasional. 
 

Dalam aspek beragama, Allah subhanahu wata'ala melarang kita daripada 

menghina sembahan-sembahan penganut agama lain, kerana ianya 

hanya menimbulkan kemarahan, dendam dan kedengkian, sehingga 

mereka pula membalas dengan menghina Islam secara melampaui batas. 

Dan begitulah juga sebaliknya. Akhirnya, terjadilah permusuhan yang 

tidak berkesudahan. 
 

Kehidupan kita hari ini sering dipenuhi dengan persepsi-persepsi negatif 

dan sentimen-sentimen yang boleh memecah belahkan perpaduan 

masyarakat. Lihat sahaja di media-media sosial, perbezaan pemikiran dan 

ideologi politik telah sedikit sebanyak meruntuhkan nilai-nilai 

kebersamaan, kasih sayang dan toleransi sesama kita. Isu-isu utama 

masyarakat seperti kemiskinan, kenaikan kos sara hidup, kekurangan ilmu 

pengetahuan agama dan ilmu-ilmu teras negara maju serta pelbagai lagi 

isu tidak dapat kita selesaikan. 
 

Justeru, mimbar mengajak para jemaah sekalian, sebagai warganegara 

yang terdiri daripada pemimpin, ahli akademik, ahli politik, kakitangan 

kerajaan, kakitangan swasta, penggiat-penggiat seni, para pendakwah, 

para pempengaruh media sosial, para usahawan dan sebagainya yang 

menjadi entiti masyarakat, marilah kita memainkan peranan di bidang 

masing-masing untuk menyumbangkan tenaga dan idea ke arah 

kemajuan negara. Bersatulah atas dasar akidah Islam demi mengukuhkan 

perpaduan, utamakanlah kerukunan, kedamaian dan kesepakatan dalam 

menghadapi pelbagai cabaran dalaman dan luaran bagi membina negara 

yang bertamadun, memiliki modal insan yang tinggi, harmoni dan maju di 

masa hadapan. 
 

Muslimin yang dirahmati Allah, 
Bagi mengakhiri khutbah pada kali ini, khatib menyeru dan mengajak 

seluruh umat Islam supaya menghayati beberapa pengajaran berikut 

untuk dijadikan sebagai pedoman hidup kita : 
 

Pertama: Negara Madinah merupakan manifestasi sebuah negara yang 

maju dari aspek fizikal dan kerohanian yang didirikan atas petunjuk wahyu, 

rakyatnya bersatu di bawah lembayung tauhid kepada Allah subhanahu 

wata'ala. 
 

Kedua: Jadikan Rasulullah sallallahu alaihi wasallam dan para sahabat 

sebagai contoh membangunkan negara Madinah sehingga menjadi 

sebuah tamadun yang hebat, rakyatnya bersatu padu, harmoni, aman dan 

sejahtera. 

Ketiga: Sebagai warganegara, mainkanlah peranan di bidang masing- 

masing untuk menyumbangkan tenaga dan idea ke arah kemajuan negara 

tercinta. 
 

Marilah kita bersama-sama menghayati firman Allah subhanahu wata’ala 

dalam surah an-Nisa’, ayat 1: 

 .مِيحَِّرلا نِـٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُأَ
أ6ٰٓيَ

C
bَّcرَ 0اوقَُّتٱ سُاَّنلٱ اهَُّي

Q
لٱ مُ

#
لخَ ىذِ

C
cقَ

Q
ن نِّم م

َّ
لخَوَ ةٍدَحِوَٰ iسفْ

C
 َّثbَوَ اهَجَوْزَ اهَنْمِ قَ

لااجpَر امَهُنْمِ
ً

ك  
C

اسuَِوَ اstًثِ
W

لٱ َ#@ٱ 0اوقَُّتٱوَ ۚ ءً
#

اسvََ ىذِ
W

لءَ
Q

لأٱوَ ۦهAِِ نَو
َْ

| َ#@ٱ َّنإِ ۚ مَاحَرْ
C

 نَا

لعَ
C

>ْc
Q

 )١( اً�يقِرَ مْ

Maksudnya : Wahai sekalian manusia, bertakwalah kepada Tuhan kamu 

yang telah menjadikan kamu (bermula) dari diri yang satu (Adam), dan 

yang menjadikan daripada (Adam) itu pasangannya (isterinya Hawa), dan 

juga yang membiakkan dari keduanya – zuriat keturunan – lelaki dan 

perempuan yang ramai. Dan bertakwalah kepada Allah yang kamu selalu 

meminta dengan menyebut-nyebut nama-Nya, serta peliharalah 

hubungan (silaturrahim) kaum kerabat, kerana sesungguhnya Allah 

sentiasa memerhati (mengawasi) kamu. 
 

 تhَِلآا نَمِ هِيْفِ امَـبِ مْكhَُّإِوَ نيِعَفَـَنوَ ،مِيْظِعَلْا نِآءَرْقُلْا فيِ مْكُلَوَ ليُِ الله كَرََ_
 ليِوْـَق لُوْـُقأَ .مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نيِّْمِ لََّبقَـَتوَ ،مِيْكِحَـلْا رِكْذِّلاوَ
 ،تِامَلِسْمُلْاوَ ينَْمِلِسْمُلْا رِئِاسَلِوَ ،مْكُلَوَ ليِ مَيْظِعَلْا اللهَ رُفِغْـَتسْأَوَ ،اذَهَ
 .مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ

KHUTBAH JUMAAT KEDUA 
_____________________________________________________________ ______________________________________________________________ 

 

 لاَ هُدَحْوَ اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 ىٰلَعَ كْرRَِوَ مْلِّسَوَ لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Iَدَيِّسَ َّنأَ دُهَشْأَوَ ،هُلَ كَيْرِشَ
 َّقحَ اللهَ اوقَُّـتاِ ،اللهِ دَابَعِ ايَـَف ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Iَدِيِّسَ
 .نَوْحُلِفْـُت مْكَُّلعَلَ هِتِاقَـُت

Kaum muslimin yang dirahmati Allah, 
Marilah kita memperbanyakkan istighfar dan memohon keampunan 

daripada Allah subhanahu wata'ala.  Semoga Allah subhanahu wata'ala 

mengampuni segala dosa kita dan menerima segala amalan kita. Marilah 

kita juga berdoa untuk kebaikan umat Islam di seluruh dunia agar mereka 

sentiasa berada dalam lindungan dan rahmat Allah subhanahu wata'ala.  
 

Khatib juga menyeru agar kita terus mengimarahkan masjid dengan 

melaksanakan solat fardu secara berjemaah yang ganjarannya amat 

besar sehingga 27 kali ganda berbanding solat secara bersendirian. 

Selain itu, pastikan makanan yang diambil adalah yang diyakini halal lagi 

baik agar kehidupan kita diberkati dan dimakbulkan segala doa kita.  

 :لىَٰاعَـَت اللهُ لَاقَ
 امًيلِسْتَ اومُلِّسَوَ هِيْلَعَ اوُّلصَ اونُمَآ نَيذَِّلا اهَُّـيأَ lَ بيَِِّّنلا ىلَعَ نَوُّلصَيُ هُتَكَئِلاَمَوَ ََّ+ا َّنإِ
 Iَدِيِّسَ ىٰلَعَ تَيَّْلصَ امَكَ ،دٍَّمحَـمُ Iَدِيِّسَ لِأٰ ىٰلَعَوَ دٍَّمحَـمُ Iَدِيِّسَ ىٰلَعَ لِّصَ َّمهُلّٰلاَ
  ،دٍَّمحَـمُ Iَدِيِّسَ لِأٰ ىٰلَعَوَ دٍَّمحَـمُ Iَدِيِّسَ ىٰلَعَ كْرRَِوَ ،مَيْهِارَـْبإِ Iَدِيِّسَ لِأٰ ىٰلَعَوَ مَيْهِارَـْبإِ

 دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ Iَدِيِّسَ لِأٰ ىٰلَعَوَ مَيْهِارَـْبإِ Iَدِيِّسَ ىٰلَعَ تَكْرRََ امَكَ
 .دٌيْجِـمَ
 نَامَثْعُوَ رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ
 .تِاوَمْلأَْاوَ مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ lَوَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ

 

Ya Allah! Bantulah saudara-saudara kami di mana sahaja mereka berada, 

khususnya di negara Palestin. Kurniakanlah kepada mereka 

perlindungan, keselamatan dan kemenangan dalam menghadapi musuh-

musuh nyata mereka. Angkatkanlah daripada mereka bala bencana, 

peperangan dan permusuhan dengan limpah rahmat-Mu, Tuhan yang 

Maha Rahmat.  

Ya Allah, ampunilah dosa-dosa dan kesalahan kami, ibubapa kami, ahli 

keluarga dan guru-guru kami. Limpahkanlah kesejahteraan, kedamaian 

dan kebahagiaan kepada kami semua dalam kehidupan di dunia dan di 

akhirat. 
 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara kami, 

khasnya kepada Seri Paduka Baginda Yang di-Pertuan Agong Malaysia, 

dan juga pemimpin-pemimpin negeri kami, khususnya Tuan Yang 

Terutama Yang di-Pertua Negeri Sarawak. 

Ya Allah, hindarkanlah kami dari gejala rasuah dan perlanggaran kepada 

peraturan dan undang-undang serta penyalahgunaan dadah. 

Kurniakanlah keselamatan dan kesejahteraan, jadikanlah kami ummah 

yang berkualiti dan berintegriti demi mencapai negara yang aman dan 

makmur serta mendapat perlindungan-Mu, ya Allah.  
 

Ya Allah, Ya Dzal Jalali Wal Ikram! Ya Allah, kukuhkanlah perpaduan dan 

kesatuan kami dalam aqidah, ibadah dan akhlak di bawah pegangan Ahli 

Sunnah Wal Jamaah. Limpahkanlah ke atas kami nikmat keselamatan, 

kesihatan dan keafiatan serta hindarilah kami daripada segala wabak 

penyakit. 
 

 hَ ينْمِأٰ ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ_ رُمَُْ} اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 اللهِ رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ
ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ

